
W Gabra tal-gurisprudenza

KONKLUZJONIJIET TAL-AVUKAT GENERALI
KOKOTT
ipprezentati fit-30 ta’ Marzu 2017"

Kawzi maghquda C-196/16 u C-197/16

Comune di Corridonia et (C-196/16)
u
Aldo Alessandrini et (C-197/16)
vs
Provincia di Macerata et

[talba ghal dec¢izjoni preliminari mressqa mit-Tribunale Amministrativo Regionale per le Marche (qorti
amministrattiva ghar-regjun tal-Marche, 1-Italja)]

“Talba ghal decizjoni preliminari — Ambjent — Direttiva 2011/92/UE — Evalwazzjoni tal-effetti ta’ certi
progetti pubblici u privati fuq l-ambjent — Impjanti tal-bijogass — Evalwazzjoni tal-effetti fuq 1-ambjent
wara l-kostruzzjoni tal-impjanti”

I. Introduzzjoni

1. Permezz ta’ din il-procedura ghal decizjoni preliminari ghandu jigi ¢carat jekk evalwazzjoni tal-effetti
fuq l-ambjent skont id-Direttiva 2011/92/UE (iktar 'il quddiem id-“Direttiva EEA”)? tistax titwettaq
wara li l-progett inkwistjoni jkun diga twettaq. Id-dubji fir-rigward ta’ dan l-approc¢c jirrizultaw
mill-fatt li din l-evalwazzjoni tista’ tissodisfa bis-shih I-ghanijiet taghha biss qabel tinghata
l-awtorizzazzjoni ghat-twettiq ta’ progett. Minkejja dan, tqum ukoll il-kwistjoni dwar liema alternattivi
jezistu ghal evalwazzjoni a posteriori fil-kaz ta’ tali zbalji procedurali dagstant serji.

1 Lingwa originali: il-Germaniz.

2 Direttiva 2011/92/UE tal-Parlament Ewropew u tal-Kunsill, tat-13 ta’ Dicembru 2011, dwar l-istima tal-effetti ta’ certi progetti pubblici u privati
fuq l-ambjent (GU 2012 L 26, p. 1). L-emendi permezz tad-Direttiva 2014/52/UE tal-Parlament Ewropew u tal-Kunsill, tas-16 ta’ April 2014,
(GU 2014 L 124, p. 1) ghadhom ma humiex applikabbli fil-procedura prezenti.

II. Il-kuntest guridiku

A. Id-dritt internazzjonali

2. L-Artikolu 6 tal-Konvenzjoni dwar l-a¢¢ess ghall-informazzjoni, il-partecipazzjoni pubblika fit-tehid
tad-decizjonijiet u l-access ghall-gustizzja fi kwistjonijiet ambjentali® (iktar 'il quddiem il-“Konvenzjoni
ta’ Aarhus”) jipprevedi l-partec¢ipazzjoni pubblika f'decizjonijiet dwar attivitajiet li jista’ jkollhom effetti
sinjifikattivi fuq l-ambjent. Il-mument ghal din il-partecipazzjoni huwa rregolat fl-Artikolu 6(4):

“Kull parti ghandha tipprovdi ghal partecipazzjoni pubblika fil-bidu tal-procedura, jigifieri meta

l-ghazliet u s-soluzzjonijiet kollha jkunu ghadhom possibbli u I-pubbliku jkun jista’ jezercita influwenza
effettiva”.

B. Id-dritt tal-Unjoni

3. Il-premessa 2 tad-Direttiva EEA tfakkar il-principji bazi¢i li hija bbazata fughom:

“Skont 1-Artikolu 191 [TFUE], il-politika tal-Unjoni dwar l-ambjent hija msejsa fuq il-prin¢ipju ta’
prekawzjoni u fuq il-principji li ghandha tittiehed azzjoni preventiva, li l-hsara lill-ambjent ghandha,
bhala prijorita, tissewwa fras il-ghajn u li min inigges ghandu jhallas. Effetti fuq l-ambjent ghandhom

jitgiesu kemm jista’ jkun kmieni fil-processi tal-ippjanar tekniku u tat-tehid ta’ de¢izjonijiet”.

4. L-Artikolu 1(2)(c) tad-Direttiva EEA jiddefinixxi l-kuncett ta’ “kunsens ghall-izvilupp”
[awtorizzazzjoni] kif gej:

“[...] id-dec¢izjoni tal-awtorita jew l-awtoritajiet kompetenti li taghti d-dritt lill-izviluppatur biex
jipprocedi bil-progett.”

5. L-Artikolu 2(1) tad-Direttiva EEA jirregola r-relazzjoni bejn l-awtorizzazzjoni u l-evalwazzjoni
tal-effetti fuq l-ambjent:

“L-Istati Membri ghandhom jadottaw il-mizuri kollha mehtiega sabiex jizguraw li, qabel ma jinghata
l-kunsens [awtorizzazzjoni], il-progetti li x’aktarx ikun sejjer ikollhom impatt sinifikanti fuq l-ambjent
bis-sahha, fost hwejjeg ohra, tan-natura, id-daqs u Il-lokalizzazzjoni taghhom ikunu soggetti
ghar-rekwizit li jkun hemm kunsens ghall-izvilupp u stima [evalwazzjoni] rigward l-effetti taghhom.

[...]”

6. Ir-rekwiziti fundamentali dwar il-kontenut tal-evalwazzjoni jirrizultaw mill-Artikolu 3
tad-Direttiva EEA:

“L-istima [evalwazzjoni] dwar l-impatt fuq l-ambjent ghandha tidentifika, tiddeskrivi u tistma
b’'manjiera xierqa, fid-dawl ta’ kull kaz individwali u b’'mod konformi mal-Artikoli 4 sa 12, l-effetti
diretti u indiretti ta’ progett fuq il-fatturi li gejjin:

(a) il-bniedem, il-fawna u I-flora;

(b) il-hamrija, l-ilma, l-arja, il-klima u l-pajsagg;

(c) il-beni materjali u l-wirt kulturali;

3 GU 2005, L 124, p. 4, adottata bid-Decizjoni tal-Kunsill 2005/370/KE, tas-17 ta’ Frar 2005 (GU L 164M, 16.6.2006, p. 17).

»

(d) l-interazzjoni bejn il-fatturi msemmija fil punti (a), (b) u (c).

7. Skont 1-Artikolu 5 tad-Direttiva EEA, l-izviluppatur ghandu jipprezenta l-informazzjoni necessarja
ghall-evalwazzjoni, filwaqt li 1-Artikoli 6 u 7 jirregolaw il-partecipazzjoni tal-awtoritajiet pubbli¢i u
tal-pubbliku.

8. Skont l-Artikolu 8 tad-Direttiva EEA, “[g]lhandhom jitqiesu r-rizultati tal-konsultazzjonijiet u
tat-taghrif migbura skont 1-Artikoli 5, 6 u 7 fil-procedura tal-kunsens [awtorizzazzjoni] ghall-izvilupp”.

C. Id-dritt Taljan

9. Fil-fehma tal-qorti tar-rinviju, id-dritt Taljan ma jinkludi ebda dispozizzjoni li tirregola evalwazzjoni
tal-effetti fuq 1-ambjent li titwettaq a posteriori, wara li jinbena l-impjant.

10. Fir-rigward ta’ impjanti li diga gew awtorizzati, I-Artikolu 29(1) tad-Digriet legizlattiv Nru 152/2006
jipprevedi biss li d-dec¢izjonijiet ta’ awtorizzazzjoni u ta’ approvazzjoni mehuda minghajr evalwazzjoni
precedenti tal-effetti fuq l-ambjent jistghu jigu annullati minhabba li jiksru I-ligi, kif gara f'dan il-kaz.

11. Fil-kaz li l-impjant jinbena minghajr ma jkunu twettqu minn qabel il-fazijiet ta’ verifika
tan-necessita ta’ evalwazzjoni tal-effetti fuq l-ambjent jew l-evalwazzjoni stess tal-effetti fuq l-ambjent,
mill-Artikolu 29(4) tad-Digriet legizlattiv Nru 152/2006 jirrizulta li 1-awtorita kompetenti, wara li tkun
evalwat il-grad tad-danni ambjentali kkawzati u l-grad ta’ dawn id-danni anki wara l-applikazzjoni
tas-sanzjonijiet, tordna l-waqfien tax-xoghlijiet u t-twaqqigh u r-riabilitazzjoni tal-istat originali
taz-zona kif ukoll tas-sitwazzjoni ekologika bi spejjez tal-persuna responsabbli jew ex officio jekk dan
ma jikkonformax ma’ din l-ordni.

12. Skont 1-Artikolu 29(5) tad-Digriet legizlattiv Nru 152/2006, “fil-kaz ta’ annullament minn qorti
generali jew tal-irtirar, b’konsegwenza ta’ awtoezami, tal-awtorizzazzjonijiet jew tal-approvazzjoni li
nghataw wara t-twettiq ta’ evalwazzjoni tal-effetti fuq l-ambjent jew jekk tigi annullata l-evalwazzjoni
tal-kompattibbilta mad-dispozizzjonijiet ambjentali [...], il-kompetenzi previsti fl-Artikolu 4 jigu
ezercitati biss wara li titwettaq evalwazzjoni gdida tal-effetti fuq l-ambjent”.

IIL. Il-fatti u t-talba ghal decizjoni preliminari

13. It-talba ghal decizjoni preliminari tikkoncerna zewg impjanti ghall-generazzjoni tal-energija
mill-bijogass permezz tad-dekompozizzjoni anerobika tal-bijomassa b’kapacita nominali ta’ 999 kW ta’
kapacita elettrika kull wiehed, li nbnew minn VBiol Societa Agricola S.r.l. (iktar ’il quddiem “VBiol)
fil-municipalita ta’ Corridonia (Kawza C-196/16) u minn VBio2 Societa Agricola S.r.l. iktar ’il quddiem
“VBi02”) fil-municipalita ta’ Loro Piceno (Kawza C-197/16).

14. Ir-regjun tal-Marche awtorizza l-impjant fCorridonia fil-5 ta’ Gunju 2012, wara l-applikazzjonijiet
ghal awtorizzazzjoni ta’ Ottubru 2011, u l-impjant fLoro Piceno fid-29 ta’ Gunju 2012, wara
l-applikazzjonijiet ghal awtorizzazzjoni ta’ Dicembru 2011.

15. L-evalwazzjoni tal-effetti fuq l-ambjent kienet taqa’ taht il-kompetenza tal-provin¢ja ta” Macerata, li
minkejja dan ma ddec¢idietx dwarha, peress li, skont id-dritt tar-regjun tal-Marche, tali evalwazzjoni ma
kinitx mehtiega ghal impjanti ta’ dan id-dags. Madankollu, din ir-regola tar-regjun giet annullata iktar
tard mill-qorti kostituzzjonali Taljana. Ghaldagstant, ir-rikorsi taz-zewg municipalitajiet u rikorsi
ohrajn kontra l-awtorizzazzjonijiet intlagghu. Izda, qabel dan, VBiol u VBio2 kienu diga bnew
l-impjanti rispettivi taghhom u kienu bdew joperawhom.

16. B'konsegwenza tar-revoka tal-awtorizzazzjonijiet, l-awtoritajiet kompetenti tal-provin¢ja ta’
Macerata l-ewwel nett ikkonstataw li l-effetti fuq l-ambjent taz-zewg impjanti kellhom jigu evalwati, u
finalment, fis-7 ta’ Lulju 2014 (Corridonia) u fl-10 ta’ Frar 2015 (Loro Piceno), hargu evalwazzjonijiet
pozittivi fir-rigward tal-kompatibbilta taz-zewg impjanti mad-dispozizzjonijiet ambjentali. Ir-rikorsi
fil-kawza principali huma pprezentati kontra dawn id-decizjonijiet tal-ahhar.

17. Ghaldagstant, it-Tribunale Amministrativo Regionale per le Marche (qorti amministrattiva
tar-regjun tal-Marche) ghamlet lill-Qorti tal-Gustizzja d-domanda li gejja:

“Fid-dawl tad-dispozizzjonijiet tal-Artikolu 191 TFUE u tal-Artikolu 2 tad-[Direttiva EEA], huwa
kompatibbli mad-dritt tal-Unjoni I-fatt li ssir verifika sabiex jigi ddeterminat jekk hemmx lok li ssir
evalwazzjoni tal-effetti fuq l-ambjent (u eventwalment li ssir tali evalwazzjoni tal-effetti) wara
l-kostruzzjoni tal-impjant, meta l-awtorizzazzjoni tkun giet annullata mill-qorti nazzjonali ghar-raguni
li l-progett ma kienx is-suggett ta’ verifika sabiex jigi ddeterminat jekk kienx hemm lok li ssir
evalwazzjoni tal-effetti fuq l-ambjent, peress li tali verifika kienet giet eskluza abbazi ta’ dispozizzjonijiet
tad-dritt nazzjonali li jiksru d-dritt tal-Unjoni?”

18. Il-muni¢ipalitajiet ta’ Corridonia u Loro Piceno, kif ukoll Alessandrini et bhala rikorrenti,
il-provin¢ja ta’ Macerata u r-regjun tal-Marche bhala l-konvenuti, VBiol u VBio2 bhala partijiet ohrajn
fil-kawza, kif ukoll ir-Repubblika Taljana u l-Kummissjoni Ewropea pprezentaw osservazzjonijiet
bil-miktub. Kollha hlief Alessandrini et kienu prezenti waqt is-seduta tat-8 ta’ Marzu 2017.

IV. Analizi guridika

19. Il-qorti tar-rinviju tixtieq issir taf jekk evalwazzjoni tal-effetti fuq l-ambjent, li giet ommessa bi
zball, tistax titwettaq iktar tard, wara li l-impjanti kkoncernati nbnew fuq il-bazi ta’ awtorizzazzjoni li
giet ikkontestata b’success iktar tard.

20. L-ewwel nett ser nippreciza s-suggett tal-procedura (ara, fdan ir-rigward, it-Tagsima A), imbaghad
ser niddiskuti r-regoli tad-Direttiva EEA li jikkoncernaw il-mument tal-evalwazzjoni tal-effetti fuq
l-ambjent (ara, fdan ir-rigward, it-Taqsima B) u, finalment, ser nindirizza l-konsegwenzi ta’
ommissjoni ta’ evalwazzjoni fil-kaz ta’ progetti li diga twettqu (ara, fdan ir-rigward, it-Tagsima C).

A. Osservazzjoni preliminari

21. Qabelxejn ghandu jigi nnotat li 1-Artikolu 191 TFUE ccitat mill-qorti tar-rinviju ma jistax, meta
jitgies wahdu, iservi bhala kriterju ghall-evalwazzjoni ta’ mizuri mehuda mill-Istati Membri. Kif tosserva
l-Kummissjoni b'mod korrett, din id-dispozizzjoni hija indirizzata lill-Unjoni. Madankollu, din tista’
tkun rilevanti ghall-finijiet tal-interpretazzjoni tad-dritt sekondarju®.

22. Fdan ir-rigward, it-talba ghal decizjoni preliminari gustament tirreferi ghad-Direttiva EEA
fil-verzjoni tad-Direttiva 2011/92. Huwa minnu li l-ewwel applikazzjonijiet fil-proceduri ta’
awtorizzazzjoni rispettivi kienu diga saru fl-4 ta’ Ottubru 2011° u fis-16 ta’ Dicembru 2011°, filwaqt li
d-Direttiva 2011/92 dahlet fis-sehh biss fi Frar tal-2012. Madankollu, bhala prin¢ipju, dispozizzjoni
legali gdida, b'mod partikolari fi pro¢eduri pendenti, tapplika sa mid-dhul fis-sehh tal-att li johlogha’.
Wiehed jista’ jidderoga minn dan biss b’'mod ec¢ezzjonali, meta tali applikazzjoni twassal ghal pizijiet

4 Ara s-sentenzi tad-9 ta’ Marzu 2010, ERG et (C-378/08, EU:C:2010:126, punt 46) u ERG et (C-379/08 u C-380/08, EU:C:2010:127, punt 39), kif
ukoll tal-4 ta” Marzu 2015, Fipa Group et (C-534/13, EU:C:2015:140, punt 42).

5 Osservazzjonijiet bil-miktub ta’ VBiol, punt 34.
6 Osservazzjonijiet bil-miktub ta’ VBio2, punt 33.
7 Sentenza tas-7 ta’ Novembru 2013, Gemeinde Altrip et (C-72/12, EU:C:2013:712, punt 22).

sproporzjonati®. Izda hawnhekk ma hawn ebda raguni ghal tali deroga, peress li d-dispozizzjonijiet
applikabbli precedentement u d-dispozizzjonijiet tad-Direttiva 2011/92 essenzjalment huma identici’.
Ghaldagstant, l-awtorizzazzjonijiet taz-zewg impjanti moghtija f Gunju 2012 ghandhom jigu evalwati
skont id-Direttiva 2011/92.

23. Ghandu jigi écarat ukoll li 1-Qorti tal-Gustizzja ma ghandhiex tidde¢iedi dwar jekk l-impjanti
tal-bijogass inkwistjoni fir-realta kinux jehtiegu evalwazzjoni tal-effetti taghhom fuq l-ambjent jew
skont liema kriterji dan kellu jigi deciz. Ghaldagstant, l-argument ta’ VBiol u ta’ VBio2 dwar ir-regoli
Taljani applikabbli llum il-gurnata, li jeskludu obbligu ta’ evalwazzjoni, huwa ineffettiv. Ghalhekk
lanqas ma ghandha tigi ezaminata fid-dettall fil-procedura prezenti l-kwistjoni dwar jekk din ir-regola
l-gdida, minhabba r-riskji ambjentali tal-impjanti tal-bijogass — perezempju l-perikolu ta’ spluzjoni,
emissjonijiet tal-metan u formaldehyde jew inputs tan-nitrat minhabba l-uzu ta’ fermentazzjoni
ghall-fertilizzazzjoni — hijiex kompatibbli mad-Direttiva EEA.

B. Fuq il-mument tal-evalwazzjoni tal-effetti fuq 1-ambjent

24. Skont l-Artikolu 3 tad-Direttiva EEA, l-evalwazzjoni tal-effetti fuq l-ambjent ghandha tidentifika,
tiddeskrivi u tistma l-effetti diretti u indiretti ta’ progett fuq l-ambjent. F'dan ir-rigward din
l-evalwazzjoni ghandha tkun ibbazata, inter alia, fuq il-partec¢ipazzjoni pubblika prevista fl-Artikolu 6
ta’ din id-direttiva. Skont l-ewwel sentenza tal-Artikolu 2(1) u l-Artikolu 1(2)(c) din ghandha ssir
qabel tinghata l-awtorizzazzjoni li tiggustifika d-dritt ghat-twettiq tal-progett.

25. Barra minn hekk, skont il-premessa 2 tad-Direttiva EEA, l-effetti fuq 1-ambjent ghandhom jittiehdu
inkunsiderazzjoni kemm jista’ jkun kmieni fil-processi tal-ippjanar tekniku u ta’ tehid ta’ decizjonijiet
kollha. Kif sostnut hemmhekk, dan huwa konformi mal-prin¢ipji ta’ prekawzjoni u ta’ azzjoni
preventiva u mal-princ¢ipju li I-hsara fuq l-ambjent ghandha, bhala prijorita, tissewwa fras il-ghajn, kif
ukoll mal-prin¢ipju li min inigges ghandu jhallas, li skont I-Artikolu 191(2) TFUE huma kollha prin¢ipji
tal-politika ambjentali tal-Unjoni. I-Qorti tal-Gustizzja tithem dan fis-sens li l-ghan tal-evalwazzjoni
tal-effetti fuq l-ambjent jikkonsisti fl-evitar tal-pizijiet ambjentali minn qabel, minflok ma jigu
miggielda l-effetti taghhom biss sussegwentement .

26. Barra minn hekk, ghandu jsir riferiment ghall-Artikolu 6 tal-Konvenzjoni ta’ Aarhus, li hija
trasposta permezz tad-Direttiva EEA". Il-partecipazzjoni pubblika prevista hemmhekk f'decizjonijiet li
jista’ jkollhom effetti sinjifikattivi fuq l-ambjent, ghandha ssir kmieni, fi Zmien meta jkun ghadhom
miftuha 1-ghazliet kollha u tkun tista’ ssir partecipazzjoni pubblika effettiva'®. Din l-ispecifikazzjoni turi
l-ghan tal-partecipazzjoni kmieni: din tkun iktar effettiva meta tkun tista’ tittieched inkunsiderazzjoni
meta jkun qed jitwettaq il-progett. B’hekk, b’'mod partikolari, din tista’ turi kif impjant ghandu jinbena,
minghajr piz addizzjonali evitabbli, sabiex jitnaqqsu kemm jista’ jkun l-effetti negattivi fuq l-ambjent.

27. 1zda jekk l-impjant ikun diga nbena, bhala regola, mhux l-ghazliet kollha jkunu ghadhom miftuha.
II-modifika ta’ impjant ezistenti normalment tkun tiswa iktar milli kieku l-progett ikun jinkorpora
mizuri korrispondenti mill-bidu nett.

8 Hekk nifhem is-sentenza tat-18 ta’ Gunju 1998, Gedeputeerde Staten van Noord-Holland (C-81/96, EU:C:1998:305, punt 23), u l-gurisprudenza
bbazata fugha.

9 Ara s-sentenza tas-16 ta’ April 2015, Gruber (C-570/13, EU:C:2015:231, punti 26 sa 28).

10 Sentenza tat-3 ta’ Lulju 2008, Il-Kummissjoni vs L-Irlanda (C-215/06, EU:C:2008:380, punt 58).

11 Premessa 11 tad-Direttiva 2003/35/KE tal-Parlament Ewropew u tal-Kunsill, tas-26 ta’ Mejju 2003, li tipprovdi ghall-partecipazzjoni pubblika
rigward it-tfassil ta’ certi pjani u programmi li ghandhom x’jagsmu mal-ambjent u li temenda d-Direttivi tal-Kunsill 85/337/KEE u 96/61/KE
rigward il-partecipazzjoni pubblika u l-access ghall-gustizzja (GU Edizzjoni Specjali bil-Malti, Kapitolu 15, Vol. 7, p. 466).

12 Ara s-sentenzi tal-15 ta’ Jannar 2013, Krizan et (C-416/10, EU:C:2013:8, punti 88 sa 90), u tat-8 ta’ Novembru 2016, Lesoochrandrske
zoskupenie VLK (C-243/15, EU:C:2016:838, punt 46).

28. Meta l-evalwazzjoni tal-effetti fuq l-ambjent titwettaq biss wara li jkun diga nbena l-impjant, hija
tista’ tkun effettiva biss sa fejn din jew tizvela rekwiziti ambjentali li necessarjament ikunu jirrikjedu
modifiki fl-impjant, jew taghti lok ghal modifika fid-decizjonijiet diskrezzjonali, jew inkella sa fejn
tipprovdi indikazzjonijiet ghall-ezercizzju tal-ghazliet li jkun ghad fadal b’mod favur I-ambjent.

29. Jekk, ghall-kuntrarju, l-evalwazzjoni turi kif l-impjant seta’ jigi ddisinjat ahjar sabiex jigu
mminimizzati l-effetti negattivi fuq l-ambjent, id-Direttiva EEA ma tirrikjedix l-impozizzjoni
tal-modifiki korrispondenti fuq l-izviluppatur. Fil-fatt, hija ma tinkludi ebda dispozizzjoni materjali
dwar l-ibbilan¢jar tal-effetti fuq l-ambjent ma’ fatturi ohra u lanqas ma tipprojbixxi
l-implementazzjoni ta’ progetti li jista’ jkollhom effetti negattivi fuq l-ambjent .

30. Barra minn hekk, id-diffikultajiet prattici fl-identifikazzjoni korretta tal-effetti fuq l-ambjent
jimmilitaw kontra I-fatt li l-evalwazzjoni tal-effetti fuq l-ambjent titwettaq wara l-kostruzzjoni
tal-impjant. Dan ghaliex dan l-impjant ikun diga biddel il-kundizzjonijiet ambjentali lokali minghajr
ma dawn il-bidliet setghu jigu identifikati b’certezza minn qabel. Jekk perezempju tkun inqerdet speci
protetta mhux skoperta, perezempju friefet-il-lejl jew certi gremxul, ma huwiex iggarantit li wiehed
ikun ghadu jista’ jinduna b’dan iktar tard.

31. Dawn in-nuqqasijiet prattici inevitabbli ta’ evalwazzjoni a posteriori l-iktar l-iktar jistghu jigu
parzjalment ikkumpensati billi jkunu jistghu jittiehdu inkunsiderazzjoni l-effetti fuq l-ambjent
tal-operat tal-impjant li jkunu jistghu jigu identifikati attwalment, filwaqt li evalwazzjoni korretta tkun
sempli¢ciment bassrithom.

32. Ghaldagstant ghandu jigi nnotat li l-effetti fuq l-ambjent ta’ progett jridu jigu evalwati b'mod
definittiv qabel l-ghoti ta’ awtorizzazzjoni u li evalwazzjoni tal-effetti fuq l-ambjent wara 1-kostruzzjoni
ta’ impjant ma tistax tissostitwixxi b’'mod ekwivalenti l-ommissjoni originali ta’ tali evalwazzjoni'.

33. Din il-konstatazzjoni tenfasizza wkoll il-htiega ta’ protezzjoni gudizzjarja effettiva u kawtelatorja
ftilwimiet dwar l-evalwazzjoni tal-effetti ta’ progetti fuq l-ambjent. Jekk ma tinghatax protezzjoni
gudizzjarja kawtelatorja, is-success ta’ rikors ma jgibx mieghu rimedju effettiv. Ikun iktar u iktar ta’
dispjacir jekk il-qrati li ghandhom gurisdizzjoni, kif isostnu VBiol u VBio2, irrifjutaw effettivament
is-sospensjoni tal-awtorizzazzjoni u b’hekk ippermettew il-kostruzzjoni prematura tal-impjanti.

C. Fuq il-konsegwenzi ta’ nuqqas ta’ evalwazzjoni

34. Izda x’ghandu jsir jekk, minkejja dan, jigi rrikonoxxut biss wara li jitwettaq progett li l-effetti tieghu
fuq l-ambjent kellhom jigu evalwati? B'mod impli¢itu, l-argumenti ta’ Corridonia u ta’ Loro Piceno kif
ukoll ta’ Alessandrini et possibbilment huma bbazati fuq l-aspettattiva li l-progetti inkwistjoni ma
jistghux jibgqghu jigu awtorizzati u li l-impjanti ghalhekk iridu jitnehhew.

35. Ghalkemm din il-konsegwenza legali hija mill-inqas teoretikament possibbli, bhala regola hija ma
tistax tkun ikkunsidrata. Ghalkemm huwa minnu li r-regolarizzazzjoni shiha tad-difett proc¢edurali wara
t-twettiq tal-progett ma tkunx ghadha possibbli (ara, fdan ir-rigward, it-tagsima 1), ikun ghadu
possibbli li 1-konsegwenzi ta’ dan id-difett jitnaqqsu hafna (ara, f'dan ir-rigward, it-tagsima 2).

13 Sentenza tal-14 ta’ Marzu 2013, Leth (C-420/11, EU:C:2013:166, punt 46).
14 Sentenza tat-3 ta’ Lulju 2008, II-Kummissjoni vs L-Irlanda (C-215/06, EU:C:2008:380, punt 61).

1. Fugq ir-regolarizzazzjoni tad-difett procedurali

36. Ghal dak li jikkoncerna r-regolarizzazzjoni ta’ nuqqas ta’ evalwazzjoni tal-effetti fuq l-ambjent,
il-partijiet iddiskutew b’'mod intensiv kif ghandha tigi interpretata sentenza moghtija kontra l-Irlanda.
Skont din is-sentenza, ir-regolarizzazzjoni ta’ attivitajiet jew ta’ atti li jiksru d-dritt tal-Unjoni hija
permessa biss jekk il-partijiet ikkonc¢ernati ma jinghataw Il-ebda opportunita li jevadu d-dritt

tal-Unjoni jew li ma japplikawhx, u jekk din ir-regolarizzazzjoni tibqa’ l-e¢cezzjoni ™.

37. Izda l-partijiet ma ndunawx li 1-Qorti tal-Gustizzja iktar tard, b’riferiment ghal din is-sentenza,
iccarat ir-rekwiziti sabiex tigi rregolarizzata l-partecipazzjoni pubblika ommessa fil-kuntest
tad-Direttiva IPPC'. Skont din il-kjarifika, fil-mument tar-regolarizzazzjoni, l-ghazliet u
s-soluzzjonijiet kollha jridu jkunu ghadhom possibbli u r-regolarizzazzjoni f'dan l-istadju tal-pro¢edura
trid tibqa’ tippermetti lill-pubbliku kkoncernat jezercita influwenza reali fuq l-ezitu tal-process
decizjonali"’. Dawn il-kunsiderazzjonijiet ghandhom japplikaw ukoll ghall-evalwazzjoni tal-effetti fuq
l-ambjent.

38. Izda, peress li wara li jkun twettaq progett mhux l-ghazliet kollha jkunu ghadhom miftuha u peress
li, ghalhekk, l-effettivita tal-partecipazzjoni pubblika tkun ristretta, fdan il-mument l-ommissjoni
tal-evalwazzjoni tal-effetti fuq 1-ambjent ma tkunx tista’ tigi rregolarizzata bis-shih. Il-progett ghalhekk
ma jistax jigi ttrattat fil-futur dagslikieku gie awtorizzat b’osservanza tal-obbligu ta’ evalwazzjoni
tal-effetti fuq l-ambjent.

2. Fuq l-eliminazzjoni tal-konsegwenzi tad-difett procedurali

39. Ghaldagstant, minkejja dan, ghadu ma giex i¢¢arat b’'mod ezawrjenti kif ghandhom jigu indirizzati
l-konsegwenzi tad-difett procedurali. F'dan ir-rigward inqgis li huma mehtiega mizuri prammatici, li
madankollu ma ghandhom jaghtu ebda in¢entiva ghall-evitar tad-Direttiva EEA.

40. 11-Qorti tal-Gustizzja diga enfasizzat li l-Istati Membri, skont il-prin¢ipju ta’ kooperazzjoni leali
previst fl-Artikolu 4(3) TUE, huma obbligati jhassru l-konsegwenzi illegali ta’ ksur tad-dritt tal-Unjoni.
Tali obbligu huwa impost fuq kull awtorita tal-Istat Membru kkoncernat fil-kuntest tal-kompetenzi
taghha. Ghaldagstant, huwa kompitu tal-awtoritajiet kompetenti li jiehdu, fil-kuntest tal-kompetenzi
taghhom, il-mizuri generali jew specjali kollha mehtiega sabiex ikun jista’ jigi ddeterminat jekk
il-progetti jistax ikollhom effetti sinjifikattivi fuq l-ambjent u, b’hekk, fil-kaz li dan ikun minnu, sabiex
jigu ezaminati dawn l-effetti. Jikkostitwixxu tali mizuri, perezempju, l-irtirar jew is-sospensjoni ta’
awtorizzazzjoni li tkun diga nghatat, bl-iskop li titwettaq evalwazzjoni tal-effetti fuq l-ambjent
tal-progett inkwistjoni fis-sens tad-Direttiva EEA. Madankollu fdan ir-rigward trid titqies
l-awtonomija procedurali tal-Istati Membri ",

4]1. Barra minn hekk, bhala regola generali, fil-kaz tal-irtirar jew tas-sospensjoni tal-awtorizzazzjoni,
bhal fil-kawza prin¢ipali, ikun mehtieg li fl-ewwel lok jitwaqqaf l-operat tal-impjant inkwistjoni'.
Fil-fatt, skont 1-Artikolu 1(2)(c) u l-Artikolu 2(1) tad-Direttiva EEA, din l-awtorizzazzjoni tikkostitwixxi
l-kundizzjoni ghat-twettiq tal-progett, jigifieri wkoll ghall-operat tieghu. Dan l-appro¢¢ barra minn
hekk huwa konformi mal-principji ta’ prekawzjoni u ta’ azzjoni preventiva. Kieku kienet necessarja

15 Sentenza tat-3 ta’ Lulju 2008, Il-Kummissjoni vs L-Irlanda (C-215/06, EU:C:2008:380, punt 57).

16 Dik li kienet id-Direttiva tal-Kunsill 96/61/KE, tal-24 ta’ Settembru 1996, dwar il-prevenzjoni u l-kontroll integrat tat-tniggis (GU Edizzjoni
Specjali  bil-Malti, Kapitolu 15, Vol. 3, p. 80), issa parti mid-Direttiva 2010/75/UE tal-Parlament Ewropew u tal-Kunsil, tal-
24 ta’ Novembru 2010, dwar l-emissjonijiet industrijali (il-prevenzjoni u l-kontroll integrati tat-tniggis) (GU 2010 L 334, p. 17).

17 Sentenza tal-15 ta’ Jannar 2013, Krizan et (C-416/10, EU:C:2013:8, punt 90).

18 Sentenza tas-7 ta’ Jannar 2004, Wells (C-201/02, EU:C:2004:12, punti 64, 65 u 68), kif ukoll tas-17 ta’ Novembru 2016, ASA Abfall Service
(C-348/15, EU:C:2016:882, punt 46).

19 Ara s-sentenza tas-7 ta’ Jannar 2004, Wells (C-201/02, EU:C:2004:12, punt 58).

evalwazzjoni tal-effetti fuq l-ambjent, ikun dubjuz jekk l-awtorizzazzjoni kinitx tissodisfa l-istandards
ambjentali kollha applikabbli minghajr din l-evalwazzjoni. Ir-riskju tal-waqfien tal-operat barra minn
hekk johloq incentiva qawwija sabiex wiehed josserva d-Direttiva EEA waqt l-awtorizzazzjoni ta’ tali
progetti.

42. Meta, ghall-kuntrarju, ikun eskluz l-irtirar jew is-sospensjoni tal-awtorizzazzjoni, minhabba li din
tkun diga saret definittiva, l-Istati Membri ghandhom mill-inqas jiehdu inkunsiderazzjoni l-ommissjoni
ta’ evalwazzjoni tal-effetti fuq l-ambjent fl-istadju tal-ghoti ta’ awtorizzazzjoni ulterjuri relatata
mal-progett, u ghandhom jizguraw l-effett utli ta’ din id-direttiva billi jizguraw li mill-inqas issir tali
evalwazzjoni f'dan l-istadju ™.

43. Min-naha l-ohra, la l-aspettattivi legittimi tal-izviluppatur tal-progett u lanqas i¢-certezza legali, li
jinvokaw VBiol u VBio2, ma jistghu jkunu rilevanti fil-kawzi principali.

44. Sakemm awtorizzazzjoni ma tkunx definittiva, din ma tista’ tiggustifika ebda aspettattiva legittima.
Jekk zviluppatur ta’ progett iwettaq il-progett tieghu minkejja rikors ipprezentat kontra
l-awtorizzazzjoni, huwa jgorr ir-riskju li l-awtorizzazzjoni iktar tard tinstab li tkun illegali. Jekk dan ma
jkunx hekk, tiddahhal fid-dubju l-protezzjoni gudizzjarja effettiva ta’ terzi, kif prevista fl-Artikolu 47
tal-Karta tad-Drittijiet Fundamentali u, fil-proceduri ambjentali, fl-Artikolu 9(4) tal-Konvenzjoni ta’
Aarhus.

45. Sa fejn l-aspettattiva tal-izviluppatur tal-progett tkun ibbazata fuq regoli nazzjonali li jiksru d-dritt
tal-Unjoni, l-iktar l-iktar wiehed jista’ jikkontempla kawza ghall-kumpens ghad-danni kontra
l-awtoritajiet nazzjonali responsabbli*.

46. Ghal dak li jikkon¢erna l-principju ta’ certezza legali, dan jipprekludi li 1-obbligi ghall-individwi
jkunu bbazati fuq direttivi. Id-dispozizzjonijiet ta’ direttiva jistghu jiggustifikaw biss drittijiet ta’
individwi. Konsegwentement, individwu ma jistax jinvoka direttiva kontra Stat Membru meta jkun
involut obbligu tal-Istat li jkun marbut direttament mal-ezekuzzjoni ta’ obbligu iehor impost, skont din
id-direttiva, fuq terz. Min-naha l-ohra, semplici effetti negattivi fuq id-drittijiet ta’ terzi, anki jekk ikunu
certi, ma jiggustifikawx li tigi rrifjutata lil individwu l-opportunita li jinvoka d-dispozizzjonijiet ta’
direttiva kontra l-Istat Membru kkoncernat ™.

47. Ghaldagstant il-Qorti tal-Gustizzja digd kkonstatat li l-obbligu tal-Istat Membru kkoncernat li
jizgura t-twettiq ta’ evalwazzjoni tal-effetti fuq l-ambjent mill-awtoritajiet kompetenti ma huwiex
direttament relatat mat-twettiq ta’ obbligu impost fuq l-izviluppatur tal-progett skont
id-Direttiva EEA. Il-fatt li l-operat irid jitwaqqaf sakemm jinkisbu r-rizultati ta’ din l-evalwazzjoni huwa
l-konsegwenza tal-fatt li dan l-Istat issodisfa l-obbligu tard. Izda din il-konsegwenza ma tistax titqies
bhala impozizzjoni indiretta ta’ obbligi permezz tad-dispozizzjonijiet tad-Direttiva fir-rigward
tal-izviluppatur tal-progett®.

48. Ghaldagstant huwa stabbilit li l-ommissjoni ta’ evalwazzjoni tal-effetti fuq l-ambjent trid tigi
rrimedjata iktar tard, sa fejn dan ikun ghadu effettivament possibbli. Il-fatt li jkun twettaq il-progett
ikkoncernat, fil-kawzi prezenti l-kostruzzjoni tal-impjanti tal-bijogass, ma jistax jikkostitwixxi ostakolu
ghal dan.

49. Tali evalwazzjoni a posteriori hija rilevanti wkoll minhabba li din dejjem tista’ twettaq, mill-inqas
parzjalment, 1-ghanijiet tad-Direttiva EEA msemmija fil-punt 25.

20 Sentenzi tas-17 ta’ Marzu 2011, Brussels Hoofdstedelijk Gewest et (C-275/09, EU:C:2011:154, punt 37), u tas-17 ta’ Novembru 2016, ASA Abfall
Service (C-348/15, EU:C:2016:882, punt 44).

21 Ara l-konkluzjonijiet tal-Avukat Generali Sharpston fil-kawza Griine Liga Sachsen (C-399/14, EU:C:2015:631, punt 65).
22 Sentenza tas-7 ta’ Jannar 2004, Wells (C-201/02, EU:C:2004:12, punti 56 u 57).
23 Sentenza tas-7 ta’ Jannar 2004, Wells (C-201/02, EU:C:2004:12, punt 58).

8 ECLILEU:C:2017:249



KONKLUZJONIIET KOKOTT — KAWZI MAGHQUDA C-196/16 U C-197/16
COMUNE DI CORRIDONIA

50. L-evalwazzjoni, b’'mod partikolari, xorta ghadha tista’ tidentifika hafna effetti fuq l-ambjent
tal-progett, u possibbilment ukoll, f'¢erti kazijiet, kollha kemm huma. Ghalhekk hija tipprovdi 1-bazi
ghall-ezami tal-ammissibbilta tal-progett. Jekk fil-fatt din turi li l-progett jikser rekwiziti legali
imperattivi, dan irid jigi adattat b’'mod korrispondenti jew sahansitra jintemm. Il-fatt li l-progett ikun
digd twettaq ma jistax ikun rilevanti ghal din l-evalwazzjoni mill-gdid*, sabiex jigi evitat kwalunkwe
incentiv li b’mod abbuziv progett jitwettaq minn qabel, minghajr evalwazzjoni*.

51. L-evalwazzjoni a posteriori hija ta’ importanza partikolari wkoll fir-rigward ta’ margni ta’
diskrezzjoni eventwali li tinghata lill-awtorita ta’ awtorizzazzjoni. Dan peress li fl-ezerc¢izzju ta’ din
id-diskrezzjoni, din trid tiehu inkunsiderazzjoni r-rizultati tal-evalwazzjoni tal-effetti fuq l-ambjent.
Ghalhekk, id-dec¢izjonijiet diskrezzjonali fil-kuntest ta’ evalwazzjoni a posteriori ghandhom jigu evalwati
fid-dawl tar-rizultati u, eventwalment, ghandhom jigu emendati. Minkejja dan, fil-kaz ta’ tali de¢izjoni
diskrezzjonali, anki d-drittijiet fundamentali tal-izviluppatur tal-progett ghandhom ikunu rilevanti*.

52. Barra minn hekk, permezz ta’ din l-evalwazzjoni, il-pubbliku kkoncernat, l-awtoritajiet kompetenti
u l-izviluppatur jigu informati dwar dawn l-effetti u r-riskji possibbli*.

53. L-ezempju ta’ impjanti tal-bijogass juri l-importanza ta’ tali informazzjoni tal-izviluppatur. Meta tali
impjanti, bhal ma jigri ta’ spiss, jigu operati bhala attivita ancillari, il-persuni responsabbli mhux bilfors
ikollhom diga t-taghlim specifiku u l-esperjenza rilevanti fdan il-qasam, li jippermettulhom jassumu li
minghajr evalwazzjoni tal-effetti fuq l-ambjent se jkunu jistghu jimminimizzaw l-effetti negattivi u
r-riskji tal-impjant li jkunu involuti fl-operazzjoni ta’ kuljum.

54. Dak li jkun jista’ jistaqsi wkoll jekk tistax tigi rrimedjata wkoll i¢-cirkustanza li, fin-nuqqas ta’
evalwazzjoni tal-effetti fuq l-ambjent, eventwalment mhux I-ghazliet kollha tat-tnaqqis tal-effetti
negattivi fuq l-ambjent setghu jittiehdu inkunsiderazzjoni b’'mod volontarju waqt it-tfassil tal-progett.
Tali rimedju certament ikun konformi mal-obbligu li jigu eliminati 1-konsegwenzi ta’ ksur tad-dritt
tal-Unjoni, izda, min-naha l-ohra, id-Direttiva EEA ma tobbligax lill-izviluppatur jiddisinja 1-progett
tieghu b’'mod kemm jista’ jkun sostenibbli, anki meta titwettaq evalwazzjoni fil-hin tal-effetti fuq
l-ambjent.

55. Finalment, fdin il-procedura 1-Qorti tal-Gustizzja ma ghandhiex tiddec¢iedi dwar din il-kwistjoni
tal-ahhar, minhabba li ma hemmx indikazzjonijiet li din hija rilevanti ghad-decizjoni tal-kawza
quddiem il-qorti nazzjonali.

56. Ghaldagstant, ghalkemm huwa ammissibbli li 1-evalwazzjoni tal-effetti fuq l-ambjent titwettaq wara
l-kostruzzjoni tal-impjant inkwistjoni, dan madankollu, b’kuntrast mar-regolarizzazzjoni shiha
tad-difett procedurali, ma jistax iwassal sabiex l-impjant u l-effetti tieghu jitqiesu bhala awtorizzati
b’'mod legittimu minghajr ebda restrizzjoni. Minbarra r-riskju tal-gheluq tal-operat, li diga gie
enfasizzat, l-ommissjoni tal-evalwazzjoni tal-effetti fuq l-ambjent tista’ tiggustifika wkoll azzjonijiet
ghal kumpens ghal danni kontra l-awtorita ta’ awtorizzazzjoni u possibbilment ukoll ghall-waqfien
tad-disturbi, spe¢jalment meta I-funzjoni ta’ twissija tal-evalwazzjoni* ma setghetx titwettaq (fil-hin).

24 Ara s-sentenza tal-14 ta’ Jannar 2016, Griine Liga Sachsen et (C-399/14, EU:C:2016:10, punt 77).

25 Ara l-konkluzjonijiet tal-Avukat Generali Sharpston fil-kawza Griine Liga Sachsen (C-399/14, EU:C:2015:631, punt 70).

26 Fuq id-distinzjoni bejn id-drittijiet fundamentali tal-Unjoni u d-drittijiet fundamentali tal-Istati Membri, ara s-sentenza tas-6 ta’ Marzu 2014,
Siragusa (C-206/13, EU:C:2014:126).

27 Ara, dwar l-informazzjoni ghall-pubbliku kkoncernat, il-konkluzjonijiet tieghi fil-kawza Leth (C-420/11, EU:C:2012:701, punt 51).

28 Ara l-konkluzjonijiet tieghi fil-kawza Leth (C-420/11, EU:C:2012:701, punt 51).

V. Konkluzjoni
57. Ghaldagstant, nipproponi li I-Qorti tal-Gustizzja tiddeciedi kif gej:

Id-Direttiva 2011/92/UE dwar l-evalwazzjoni tal-effetti ta’ certi progetti pubblici u privati fuq
l-ambjent, interpretata fid-dawl tal-Artikolu 191 TFUE, tirrikjedi t-twettiq tal-procedura ta’ verifika
tan-necessita ta’ evalwazzjoni tal-effetti fuq l-ambjent u eventwalment tal-evalwazzjoni stess qabel
l-awtorizzazzjoni u t-twettiq tal-progett inkwistjoni. Meta dan Il-obbligu jinkiser, l-awtoritajiet
kompetenti ghandhom iwettqu din il-procedura a posteriori u ghandhom jisiltu l-konsegwenzi
mir-rizultati. Madankollu, il-progett ma jistax jitqies bhallikieku gie awtorizzat b’osservanza shiha
tad-Direttiva 2011/92.

